Նախագիծ

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2014 թ. N ____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ  ՕԳՈՍՏՈՍԻ 29-Ի N 917-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

    Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը և «Պետական ոչ առևտրային կազմակերպությունների մասին» Հայաստանի Հանրապետության օրենքի 25-րդ հոդվածը՝ Հայաստանի Հանրապետության կառավարությունը որոշում է. 

 
Հայաստանի Հանրապետության կառավարության 2013 թվականի օգոստոսի 29-ի ««Երևանի Հրաչյա Աճառյանի անվան Հ. 72 հիմնական դպրոց» պետական ոչ առևտրային կազմակերպությունը լուծարելու և գույք հանձնելու մասին» Հայաստանի Հանրապետության կառավարության N 917-Ա որոշման 3-րդ կետի 2) ենթակետը շարադրել հետևյալ խմբագրությամբ.

«2) «Երևանի Հրաչյա Աճառյանի անվան Հ. 72 հիմնական դպրոց»  պետական ոչ առևտրային կազմակերպության պարտատերերի պահանջների բավարարումից հետո դրամական միջոցներն ուղղվում են Հայաստանի Հանրապետության պետական բյուջե, իսկ մնացած գույքը սեփականության իրավունքով հանձնվում է Երևանի քաղաքային համայնքին:»
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ  ՕԳՈՍՏՈՍԻ 29-Ի N 917-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Երևանի Հրաչյա Աճառյանի անվան Հ. 72 հիմնական դպրոց» պետական ոչ առևտրային կազմակերպությանը սեփականության իրավունքով հանձնված գույքի կազմում առկա են դպրոցական գույք, քիմիայի, ֆիզիկայի լաբորատորիաների համար նախատեսված սարքավորումներ, որոնց կարիքն ունեցող հանրակրթական դպրոցներին սեփականության իրավունքով ամրացնելու նպատակով նպատակահարմար է դրանք հանձնել Երևանի քաղաքային համայնքին:

Հաշվի առնելով վերը նշվածը, ՀՀ կառավարությանն առընթեր պետական գույքի կառավարման վարչությունն առաջնորդվելով  «Իրավական ակտերի մասին» ՀՀ օրենքի 70-րդ և «Պետական ոչ առևտրային կազմակերպությունների մասին» Հայաստանի Հանրապետության օրենքի 25-րդ հոդվածներով սահմանված դրույթներով շրջանառության մեջ է դրել ՀՀ կառավարության 2013թ. օգոստոսի 29-ի թիվ 917-Ա որոշման մեջ համապատասխան փոփոխություն կատարելու մասին ՀՀ կառավարության որոշման նախագիծը:

ՏԵՂԵԿԱՆՔ

«ՀՀ կառավարության 2013 թվականի օգոստոսի 29-ի թիվ 917-Ա որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Երևանի քաղաքապետարան
26.12.2013թ.

թիվ 01/7-72130հ

ՀՀ ֆինանսների նախարարություն        23.12.2013թ.                               թիվ 1/9.4/19979-13

ՀՀ արդարադատության նախարարություն

04.02.2014թ.

թիվ 01/565-14


	1. Որոշման նախագծի վերաբերյալ դիտողություններ և առաջարկություններ  չկան:

1. Առաջարկվել է որոշման Նախագծում նախատեսել Երևանի քաղաքապետարանի հետ կնքվող պայմանագրի մասին դրույթ, որով կսահմանվի, թե վերոնշյալ գույքն ինչ հիմքով է հանձնվելու Երևան համայնքին:       
1. Որոշման նախագծի վերաբերյալ դիտողություններ և առաջարկություններ  չկան:


	Ընդունվել է մասնակի


	Որոշման նախագծով սահմանվել է, որ  լուծարումից հետո մնացած  գույքը Երևանի քաղաքային համայնքին հանձնվում է սեփականության իրավունքով, իսկ նշված գործընթացն իրականացվում է  վարչական ակտի համաձայն:






















